
『聖徳太子伝暦』下 皇極庚午年条 

又説〈庚午〉年四月卅日夜半。災斑鳩寺。而暦録不記。此年是推古天皇十五年矣。亦説曰。

寺被災之後。衆人不得定寺處。故百濟入法師率衆人。令造楓野蜂岡寺。又造河内國髙井田寺。

又百濟開法師。圓明法師。下氷君新物等三人。合造三井寺〈云云〉。又曰。太子平生之日。

常嘆曰。吾得合意妻與馬。但馬子未得。召天下大盜最秀者。而駈使。然命駕之日。調使麿不

離馬後。躡雲而行。生年八十四〈己巳〉年死。其子足人。年十四出家住大安寺。〈己巳年天

智天皇即位八年也〉一説調使麻呂者。太子生年十三。 


